
Sarajevo,  10.06.2024. godine

Sud Bosne i Hercegovine u Sarajevu, u apelacionom upravnom vijeću sastavljenom od sudija,  Dinke Bešlagić-Čovrk, predsjednika vijeća, Mirsade Džindo  i  Redžiba Begića, članova vijeća, odlučujući o žalbi Muhameda Jahića, iz Živinica,  izjavljenoj protiv odluke Centralne izborne komisije Bosne i Hercegovine, broj: 06-1-07-1-135/24 od 23.05.2024. godine, u pravnoj stvari  davanja saglasnosti na Odluku o imenovanju člana Gradske izborne komisije Živnice, na nejavnoj sjednici održanoj dana, 10.06.2024. godine,  donio je 

                                                         R J E Š E N J E

                                             Žalba se odbija.

                                                      O b r a z l o ž e nj e

Rješenjem  Centralne izborne komisije Bosne i Hercegovine, broj i datum navedeni u uvodu, data je saglasnost  na  Odluku Gradskog vijeća Živinice broj: 06-04-2432/2024 od 09.04.2024. godine, kojom se na dužnost u članstvu Gradske izborne komisije  imenuju članovi  Gradske izborne komisije Živinice, i to : Arnela Halilović, Boris Filipović, Mirela Omerkić, Mersudin Korajac, Kerim Trakić i Monika Novaković. 

Žalitelj je blagovremeno uložio žalbu na navedenu odluku iz svih zakonom predviđenih razloga, te je predložio da se žalba usvoji, pobijano rješenje  poništi i vrati na ponovni postupak. 

U žalbi navodi da istu izjavljuje zbog formalno-pravnih, procesno-pravnih i materijalno-pravnih razloga. Nadalje, navodi obrazloženje ožalbenog rješenja ne sadrži sve elemente, kako je to propisano članom 200. stav (2) Zakona o upravnom postupku, ne sadrži izvedene dokaze, kao ni razloge koji su bili odlučujući pri ocjeni dokaza. Ističe, da se u pogledu naziva Uputstva, jer ne sadrži nastavak „Prečišćeni tekst" javlja dilema oko pravilne primjene propisa. Nadalje, navodi da je obavijest o rezultatima izvršene klasifikacije kandidata zaprimio dana 04.04.2024. godine, na kojem je određen datum i vrijeme održavanja intervjua za dan 08.04.2024. godine u 11,00 sati, što je upitno da li je konkursna komisija blagovremeno uputila poziv, jer je 07.04.2024. godine bio neradni dan. Ističe, da mu nije dat na uvid dio zapisnika koji se odnosi na upisane odgovore na postavljena pitanja, što dovodi u sumnju da odgovori nisu upisivani na samom intervjuu, te da ocjena nije saopštena na intervjuu, odnosno ukupan broj osvojenih bodova na intervjuu. Navodi da u preambuli Javnog oglasa nije navedena odluka Gradskog vijeća Živinice kao nadležnog organa na osnovu koje je raspisan javni oglas. Isto tako, navodi da uvidom u obrazloženje ožalbenog rješenja CIK BiH nigdje nije utvrdila da su ispoštovane procedure iz člana 7., 8., 9., 10. i 13. stav (1) Uputstva, iz kojeg razloga ožalbeno rješenje i odluka o imenovanju šest članova GIK-a Živinice su nezakoniti, jer procedura nije ispoštovana. Nadalje, se poziva da CIK BiH nije utvrđivala imenovanje konkursne komisije iako je bila blagovremeno obaviještena, poziva se da nadležni organ imenuje komisiju za sprovođenje postupka pojavnom oglasu, u čijem sastavu obavezno mora biti najmanje jedan član pravne struke i/ili osoba sa izbornim iskustvom. Nadalje navodi, obzirom da Komisija za izbor i imenovanje i administrativna pitanja nije predložila članove konkursne komisije, kao jedini ovlašteni predlagač, te da je upitno ko je u konkretnom slučaju dao prijedlog kandidata i ko je utvrdio da ti članovi ispunjavaju uslove propisane članom 7. tačka a) Uputstva. Poziva se i da se obraćao zahtjevima za pristup informacijama, ali da mu nije odobren pristup. Navodi, da je pored imenovanja, upitan i način sazivanja same sjednice Gradskog vijeća Živinice, na kojoj je donesena sporna Odluka o imenovanju šest članova GIK-a Živinice. obzirom da je istu trebalo usvojiti na redovnoj sjednici, a koja sjednica nije sazvana u roku koji propisuje Poslovnik o radu Gradskog vijeća Živinice. U nastavku žalbe, navodi, da su protivpravni postupci Gradskog vijeća Živinice, konkursne komisije i CIK BiH, rezultirali i ograničavanju i uskraćivanju prava zajamčenih Univerzalnom deklaracijom o ljudskim pravima. Evropskom konvencijom o ljudskim pravima i osnovnim slobodama, kao i Ustavom BiH. Ističe da je diskriminisan u ovom postupku, te da je podatke o konkursnoj proceduri tražio putem Institucije ombudsmena za ljudska prava BiH. Navodi, da je CIK BiH dostavio Obavijest u kojoj je obrazložio određene nepravilnosti u postupku imenovanja šest članova GIK Živinice, koje CIK BiH nije uzela u razmatranje, već je isto proslijedilo Gradskom vijeću Živinice. Navodi, da organi provođenja postupka imenovanja GlK-a dužni su osigurati visok stepen integriteta procesa, te postupati sa visokim stepenom transparentnosti i javnosti, a što ovdje nije bio slučaj. Od Suda BiH traži da u cjelosti usvoji žalbu, poništi ožalbeno rješenje i predmet vrati na ponovni postupak CIK BiH.
U  izjašnjenju na žalbu CIK BiH je predložio da se ista odbije kao neosnovana  iz razloga što je pobijano rješenje doneseno na pravilan i potpun način u skladu sa odredbama Izbornog zakona BiH. 

Ispitujući pobijanu odluku u okviru žalbenih navoda vijeće Apelacionog odjeljenja Suda Bosne i Hercegovine je zaključilo da žalba nije osnovana.
Iz stanja spisa prozilazi da je Gradsko vijeće Živinice je aktom broj: 06-04-2432/2024 od 09.04.2024. godine zatražilo od Centralne izborne komisije Bosne i Hercegovine saglasnost na Odluku broj: 06-04-2432/2024 od 09.04.2024. godine, kojom se Cazim Hadžić, Samira Ramić, Boris Filipović i Arnela Halilović razrješavaju dužnosti u Članstvu Gradske izborne komisije Živinice zbog isteka mandata (Ćazim Hadžić i Arnela Halilović 05.11.2022. godine, te Boris Filipović i Samira Ramić 04.02.2023. godine).
Nadalje, Gradsko vijeće Živinice je aktom broj: 06-04-2432/2024 od 09.04.2024. godine zatražilo od Centralne izborne komisije Bosne i Hercegovine saglasnost na Odluku broj: 06-04-2432/2024 od 09,04.2024. godine, kojom se Arnela Halilović, Boris Filipović, Mirela Omerkić, Mersudin Korajac, Kerim Trakić i Monika Novaković imenuju na dužnost Člana Gradske izborne komisije Živinice.
Centralna izborna komisija BiH je na 25. sjednici održanoj 23.05.2024. godine donijela Rješenje, broj: 06-1-07-1-135/24 od 23.05.2024. godine, kojim se daje saglasnost na Odluku Gradskog vijeća Živinice broj: 06-04-2432/2024 od 09.04.2024. godine kojom se dužnosti u članstvu Gradske izborne komisije Živinice, zbog isteka mandata, razrješavaju: Cazim Hadžić, član. Samira Ramić, Članica. Boris Filipović, član i Arnela Halilović, članica.
Na istoj sjednici, Centralna izborna komisija BiH je Rješenjem broj: 06-1-07-1-135/23 od 23.05.2024. godine, dala saglasnost na na Odluku Gradskog vijeća Živinice broj: 06-04-2432/2024 od 09,04.2024, godine, kojom se na dužnost članova Gradske izborne komisije Živinice imenuju: Arnela Halilović. članica, Boris Filipović, član. Mirela Omerkić, Članica, Mersudin Korajac, član. Kerim Trakić, član i Monika Novaković, članica.
Centralna izborna komisija Bosne i Hercegovine je, razmatrajući dokumentaciju koju je dostavilo Gradsko vijeće Živinice utvrdila da je da imenovani u članstvo Gradske izborne komisije Živinice ispunjavaju sve uslove propisane Izbornim zakonom Bosne i Hercegovine i Uputstvom o utvrđivanju kvalifikacija, broju, imenovanju, obuci i razrješenju članova izborne komisije osnovne izborne jedinice u Bosni i Hercegovini ("Službeni glasnik BiH", br. 67/21, 73/21. 1/22 i 13/22) (u daljem tekstu: Uputstvo) i daje Gradsko vijeće Živinice postupilo u skladu s odredbom Člana 2.12 stav (5) Izbornog zakona BiH.

Valja Istaći da su  navodi podnositelja žalbe kojima ukazuje da obrazloženje pobijanog rješenja ne sadrži sve elemente, kako je to propisano članom 200. stav (2) Zakona o upravnom postupku, ne sadrži izvedene dokaze, kao ni ladoge koji su bili odlučujući pri ocjeni dokaza, te da se u pogledu naziva Upulstva, jer ne sadrži nastanak "Pecišćeni tekst javlja dilema oko pravilne primjene propisa", valja istaći da su isti neosnovani obzirom da je Centralna izborna komisija BiH donijela pobijano rješenje na osnovu člana 195. stav (1) Zakona o upravnom postupku BiH, kojim je propisano da kad je u zakonu ili na zakonu zasnovanom na propisu određeno da rješenje donosi jedan organ u saglasnosti s drugim organom, organ koji donosi rješenje sastavlja rješenje i dostavlja ga sa spisima predmeta na saglasnost drugom organu, koji može dati saglasnost potvrdom na samom rješenju ili posebnim aktom. U tom slučaju rješenje je doneseno kad je drugi organ dao saglasnost, a smatra se aktom organa koji je donio rješenje. Ističemo, da je u svim postupanjima kako Gradskog vijeća Živinice, a posebno Centralne izborne komisije BiH, primjenjivano Uputstvo o utvrđivanju kvalifikacija, broju, imenovanju, obuci i razrješenju Članova izborne komisije osnovne izborne jedinice u Bosni i Hercegovini (“Službeni glasnik BiH . br. 67/21. 73/21, 1/22, 13/22 i 78/23), dakle važeće Uputstvo sa svojim izmjenama i dopunama.

S tim u vezi, neosnovani su i navodi da uvidom u obrazloženje pobijanog rješenja CIK BiH nigdje nije utvrdila da su ispoštavane procedure iz člana 7., 8.. 9.. 10. i 13. stav (1) Uputstva, iz kojeg razloga pobijano rješenje i odluka, a imenovanju šest članova CIK-a Živinice su nezakoniti, jer procedura nije ispoštovana obzirom da je članom 13. stav (2) Uputstva propisano da Centralna izborna komisija Bosne i Hercegovine daje pisanu saglasnost na odluku o imenovanju članova izborne komisije, ukoliko su ispoštovane procedure iz člana 7, 8, 9. 10. i 13. stav (1) Uputstva i ukoliko izabrani kandidati ispunjavaju propisane uslove. Suprotno navodima podnositelja žalbe govori samo obrazloženje, u kojem je navedena kronologija postupka i činjenica da je Centralna izborna komisija BiH razmatrala radnje i svu dokumentaciju koju je dostavilo Gradsko vijeće Živinice.

Neosnovani su navodi podnositelja žalbe da je obavijest o rezultatima izvršene klasifikacije kandidata zaprimio dana 04.04.2024. godine, na kojem je određen datum i vrijeme održavanja intervjua za dan 08.04.2024. godine u 11,00 sati, što je upitno da li je konkursna komisija blagovremeno uputila poziv, jer je 07.04.2024. godine bio neradni dan, iz razloga stoje uvidom u Zapisnik 2 Konkursne komisije u predmetu imenovanja članova Gradske izborne komisije Živinice broj: 06-04-2432/2024 od 08.04.2024. godine vidljivo da su kandidati o datumu i mjestu održavanja intervjua obaviješteni putem e-maila, na dan 03.04.2024. godine, te putem lične dostave na dan 04.04.2024. godine, i da je za sve kandidate dostava uredna. Osim toga, irelevanti su navodi podnositelja žalbe iz razloga što je imenovani pristupio kako pismenom testu tako i zakazanom intervujuu, shodno čemu navedeno ne bi utjecalo na konačne rezultate sprovedenog konkursa.

Takođe, paušalni su žalbeni navodi „da mu nije dat na uvid dio zapisnika koji se odnosi na upisane odgovore na postavljena pitanja, što dovodi u sumnju da odgovori nisu upisivani na samom intervjuu, te da ocjena nije saopštena na intervjuu, odnosno ukupan broj osvojenih bodova na intervjuu" su neosnovani s obzirom da su zadaci Komisije za provođenje postupka po Javnom oglasu za imenovanje 6 (šest) članova Gradske izborne komisije Živinice utvrđeni u Rješenju Gradskog vijeća Živinice, broj: 06-04-2433/2024 od 21.03.2024. godine, a sve u skladu sa Izbornim zakonom i Uputstvom. Zadatak navedene Komisije je. između ostalog, da Komisija izvrši kvalifikaciju kandidata, obavi intervju sa kandidatima koji ispunjavaju uslove tražene Javnim oglasom, bodovanje i sačini rang listu sa redoslijedom prema uspjehu postignutom na intervju, nakon čega. Komisija sačinjava pisani izvještaj o provedenom postupku kvalifikacije kandidata, a prijedlog rang-liste. dostavlja Gradskom vijeću Živinice na dalje postupanje i odlučivanje.

Dakle, Konkursna komisija nema obavezu da dostavlja utvrđenu rang listu kandidatima, niti da ih obavještava o bodovima, kao ni Gradsko vijeće Živinice, iz čega proizilazi daje u svemu postupljeno u skladu sa odredbom člana 10. stav (10) navedenog Uputstva. Osim toga, uvidom u dostavljenu rang- listu utvrđeno je da se podnositelj žalbe nalazi na 18. poziciji sa ukupno osvojenih 8.40 bodova, te da su u tom kontekstu njegovi navodi i subjektivni.
Nadalje, u vezi navoda žalbe da CIK BiH nije utvrđivala imenovanje konkursne komisije iako je bila blagovremeno obaviještena, te da nadležni organ imenuje komisiju za sprovođenje postupka po javnom oglasu, u čijem sastavu obavezno mora biti najmanje jedan član pravne struke i/ili osoba sa izbornim iskustvom, kao i da je upitno ko je u konkretnom slučaju dao prijedlog kandidata i ko je ubrdio da ti članovi ispunjavaju uslove propisane članom 7. tačka a) Uputstva, obzirom da Komisija za izbor i imenovanje i administrativna pitanja nije predložila članove konkursne komisije, kao jedini ovlaštenipredlagač" valja istaći da su isti neosnovani obzirom daje iz spisa predmeta, kao i Izvještaja o provedenom postupku kvalifikacije kandidata u predmetu imenovanja članova Gradske izborne komisije Živinice sa prijedlogom rang-liste od 08.04.2024. godine utvrđeno da je Gradsko vijeće Živinice svojim Rješenjem broj: 06-04-2433/2024 od 21.03.2024. godine imenovalo Komisiju za provođenje Javnog oglasa za imenovanje 6 (šest) članova Gradske izborne komisije Živinice (Konkursna komisija) koja u sastavu ima 2 (dva) od 6 (Šest) lica koja su pravne struke. Osim toga, iz istog proizlazi da je Konkursna komisija provela postupak u skladu sa odredbama Izbornog zakona i Uputstva, te utvrđeni prijedlog liste kandidata za imenovanje 6 (šest) članova Gradske izborne komisije Živinice dostavila nadležnom organu na dalje postupanje.
Naime, odredbom člana 7. tačka a) Uputstva jasno je propisano da nadležni organ, između ostalog, imenuje komisiju za provođenje postupka po javnom oglasu (konkursna komisija), u čijem sastavu obavezno mora biti najmanje jedan član pravne struke i/ili osoba sa izbornim iskustvom, a što je u konkretnom postupku i učinjeno.
Takođe valja istaći da konkursnu komisiju na osnovu Zakona o lokalnoj samoupravi Rješenjem imenuje Općinsko/Gradsko vijeće, a ne Centralna izborna komisija Bosne i Hercegovine.
Neosnovani i irelevantni su navodi „da je upitan i način sazivanja same sjednice Gradskog vijeća Živinice, na kojoj je donesena sporna Odluka o imenovanju šest Članova GlK-a Živinice, obzirom da je istu trebalo usvojiti na redovnoj sjednici, a koja sjednica nije sazvana u roku koji propisuje Poslovnik o radu Gradskog vijeća Živinice, iz razloga što Centralna izborna komisija BiH nema nadležnost u vezi sa naprijed navedenim, kao ni ovlaštenja da vrši nadzor nad postupanjima Gradskog vijeća Živinice. Nadležnosti Centralne izborne komisije BiH su propisane članom 2.9 Izbornog zakona BiH.
Konačno, paušalni su i neosnovani navodi da je CIK BiH dostavio Obavijest u kojoj je obrazložio određene nepravilnosti u postupku imenovanja šest članova GIK Živinice, koje CIK BiH nije uzela u razmatranje, već je isto proslijedilo Gradskom vijeću Živinice, iz razloga što je Centralna izborna komisija BiH postupila po dostavljenoj Obavijesti podnositelja žalbe, i istog, aktom br. 06-1​07-1-135/24 od 25.04.2024. godine obavijestila daje dostavljeni podnesak u skladu sa Članom 58. stav (4) Zakona o upravnom postupku, dostavila Gradskom vijeću Živinice. kao i da nije donijela odluku u predmetu davanja saglasnosti na imenovanje članova Gradske izborne komisije Živinice, te da je na odluke Centralne izborne komisije BiH dozvoljena žalba Apelacionom odjelu Suda, a u skladu sa članom 6.9 stav (1) i (2) Izbornog zakona BiH.
Kako je članom 13. stav (2) Uputstva propisano da Centralna izborna komisija BiH daje pisanu saglasnost na odluku o imenovanju članova izborne komisije, ukoliko su ispoštovane procedure iz člana 7. 8. 9, 10. i 13. stav (1) Uputstva i ukoliko izabrani kandidat ispunjava propisane uslove, to je primjenom člana 2.9 stav (1) tačka 17. i člana 2.12 stav (5) Izbornog zakona Bosne i Hercegovine i člana 13. stav (2) Uputstva, to je Centralna izborna komisija BiH pravilno i odlučila kao u dispozitivu osporenog rješenja.
Obzirom na navedeno, po ocjeni ovog vijeća, pobijana odluka Centralne izborne komisije Bosne i Hercegovine je pravilna i zakonita a žalba neosnovana pa je istu, primjenom odredbe člana 81. stav 1. Zakona o upravnim sporovima Bosne i Hercegovine (Sl. glasnik BiH br. 19/02 do 74/10) valjalo odbiti.

                                                                                         PREDSJEDNIK VIJEĆA

                                                                                                    S U D I J A 

